
* Я 

11 аслӑ п о э т ӑ м ӑ р , м а н а ҫ м и 
Ҫеҫпӗл й ӗ р к и п е с т а т ь я я т н е 
патӑм, сӑмахӑма та ҫав сӑвӑра-
нах пуҫлам. «Инҫе ҫинҫе уйра 
уяр Карталанса ч ӑ л т ӑ р т а т а т ь , 
енчен енне ҫупса чупать...» Тем 
а н л ӑ ш с ӑ н , в ӗ ҫ с ӗ р - х ӗ р с ӗ р 
талккӑш!.. Вӑй питти ҫанталӑк 
хӗм т а п п и л л ӗ н в ы л я н и , х ӗ р ӳ 
хаваспа, кӗреш халпа мал ӗмӗт-
ленни... Епле хӗпӗртемӗн ҫавна 
кура тӑркачӑ?! Епле чӗрене сав-
нӑҫпа тултармӑн?! «Чӑваш ҫӗр 
урлӑ уйсенче Ҫӗн Сывлӑш чун 
уҫса вӗрет»; «Ҫӗн Кун килет»; 
«Пӗчик п ӳ р т с е м л ӗ я л с е н ч е » , 
«Чӑваш ҫӗрне тӗреклӗх кӗрет!..» 
Элле, ҫак сӑвӑра кӑна-ши вӑл 
панорамӑн кунашкал хевти? Ҫук, 
«Тинӗсе» сӑвӑ та ҫав ӗренкенех 
мала кӑларнӑ : «Вӗҫсӗр-хӗрсӗр 
тинӗсӗм, Хуп-хуран, сип-симӗсӗн, 
Кӑпӑк тумлӑн хумлӑн, хумлӑн, 
Ҫырана ҫапса, хӑюллӑн хумлӑ 
сулнӑксемпе сулӑн...» Кунта та 
— инҫет, анлӑлӑх. Ҫӗн пурнӑҫ-
шӑн вӑранас тӗнчен капашсӑр, 
чиксӗр-паксӑр вӑй-хал чуппи. Тен, 
хастарлӑхпа вӗриленнӗ, малаш-
лӑха шаннӑ авӑксенче ҫеҫ ҫап-
ла т ӗ в ӗ л е н е т п у л ӗ с ӑ в ӑ ҫ ӑ н 
сӑнарлӑхӗ? Чӑваш ҫӗрӗн нишлӗ-
хне, инкекне сӑнланӑ чух пачах 
писет-и, тен, художник кун пек 
с ӑ р с е н ч е н ? Т ӗ с л ӗ х с е м и л с е 
пӑхӑпӑр ак — «Катаран каҫ кил-
сен, каҫхи кунӑн мӗлки Уйсене 
ыйхӑпа хупласан, Иӗркерен-йӗрке-

рен тӗрлӗ шухӑш йӗрки Пуҫӑма 
пуҫтарна пуҫласан...» Е ҫав хай-
лаври йӗркесемех акӑ: «Елӗкхи 
ӗ м ӗ р с е н ӗ м ӗ л к и х у ш ш и н ч е 
Чӑваш ҫӗрӗ мана курӑнать: Ман 
ҫӗр-шыв хӗрлӗ юнлӑ хӗрес ҫумӗ-
нче Ҫыхӑнса, ҫакӑнса тӑраять...» 
(«Катаран каҫ килсен»). Унччен-
хи калӑпах: «катаран...», «ӗлӗкхи 
ӗмӗрсен...» Тӗслӗхсен речӗ куҫа 
т ӳ р е х к у р ӑ м л ӑ н ӳкет : «инҫе 
ҫинҫе...», «катаран каҫ килсен...»; 
« в ӗ ҫ с ӗ р - х ӗ р с ӗ р . . . » С ӑ в ӑ с е н ч и 
шухӑш таппи-энергийӗ те сап-
ларах — пӗчӗккӗн-пӗчӗккӗн те-
нешкел пухса пырать сӑнарлӑх 
хӑй хевти-хӗрӳне. Калӑплӑн хив-
р е л е н е т , « к ӑ в а р к а й ӑ к л ӑ н » 
ӳ с ӗ м л е н е т , « х у м л ӑ н - х у м л ӑ н » 
к ӗ р е ш л е н с е п ы р а т ь . Т и н ӗ с 
кӗрлевӗ пек е чунӑн ниҫта кай-
са кӗме ҫук трагедийӗ-суранӗ 
евӗр килет таптаруллӑ сулӑм-
сунӑм.. . «Хутлӑн-хутлӑн» тени 
эреш хитришӗн ҫавӑрнӑ сӑмах 
мар. «Или! Или! Лима савахва-
ни!..» сӑввӑн тытӑмне шӗкӗлче-
се пӑхар-ха: шӑпах «йӗркерен-
йӗркерен» «пуҫтарнать» «тӗрлӗ 
шухӑш йӗрки» — пӗрин хыҫҫӑн 
тепри, умлӑн-хыҫлӑн черетлен-
се: 1) «Пӑталарӗҫ тӑван ҫӗр-
шыва»; 2) «Ӑна йӳҫӗ эрех ӗҫте-
реҫҫӗ»; 3) «Таврара хурахсем ах-
ӑраҫҫӗ»; 4) «Тӳресем кӑмӑллӑн 
кулкалаҫ»; 5) «Кӑлкансем ахлат-
са пуҫ пӗкеҫҫӗ»... Пӗр йышши 
пулӑмсен пӗр черечӗ кӑна-ха ку. 
Акӑ тепри: 1) «Пуш хирте пӗр-
пӗччен ун хӗресӗ»; 2) «Хупӑ-

нать, хупӑнать куҫӗ ун»; 3)«Ҫа-
руранлӑ ҫӗр-шыв макӑрать-ҫке...» 
Кульминацийӗ вара — татса, 
чӗнсе калани, тӑн-тӑн пусса ҫутӑ 
малашлӑха утма йыхӑрни: «Янк 
уяр кӗрхи каҫ ҫӗр чӗтрерӗ, Ҫӳл-
тен мар, ҫӗртенех пӗр мӑн сас: 
— Эй, эсир, выҫҫисем, итлӗр! 
— терӗ, — Итлӗр кам пурӑн-
м а ш к ӑ н хавас ! . . » Х а й х и с к е р , 
шухӑшӗ те тӗвӗленет хӑех: инҫ-
ет сулӑмпа ахрӑмланса килет-
мӗн Ҫеҫпӗл сӑввинчи сӑнарлӑх 
вӑй-хакӑлӗ, панорама анлӑшӗн-
чен сӗтек илет. Ҫапла кӗрнек-
ленсе хаяр аслати кӗрленӗн хы-
вӑнать; иртнӗ самана тӳнтерне 
«аҫа ҫапнин» хайланать. «Ҫӗнӗ 
Кун аки» пулса «Чӑваш уйне 
ака тума тухать»... Мӗн пурӗ ку 
— ҫӗнелӳ кӑна мар, аркану тра-
гедийӗ те, ҫӗннин ҫуралу ыратӑвӗ 
те. Трагедие, панорамӑллӑ сене-
леве туйнӑ-сиснӗ лирика геройӗ 
вара пӗтӗм тӗнчене илттермел-
ле «сас парасшӑн»: «Ҫӗн тӗнче! 
Эй ҫӗнӗ кунӑм, Каялла ан кай, 
ан чак!» Халиччен ҫавӑрнӑ шух-
ӑша ҫапла т ӳ р л е т н и чӑрман-
тармӗ. «Ҫӗн сывлӑш» варкӑшне 
туйнӑ этем чунӗнчи сӑнсем — 
динамикӑллӑдемпёпе — васка-
вар, содержанийӗпе — ҫутӑ та 
килпетлӗ. Тӗнче мӗльюн тӗспе 
вӑй питтиленет, пиншер ҫыннӑн 
ӗмӗрхи ӗмӗтне ынатлӑн ҫупӑр-
лать, герой чӗрине вут-хӗмпе 
кӑварлантарать. Тепрер чух ӗҫ-
пуҫа пуҫласа ҫырса кӑтартни те 
тӗл пулмасть кунашкал текст-



сенче (уйрӑмах христиан тӗнӗнчи 
сӑнарлӑха никӗсе ярса ҫырнӑ 
сӑвӑсенче), пӗрремӗш йӗркере-
нех хастар чёнӳ, йыхрав инто
наций! янӑрама тытӑнать: «Эй 
ваттисем! иртнӗ ӗмӗрӗре Асап 
чӑтса ирттернисем! Мӗн авал-
тан чӑваш чӗлхи Асап чӑтни 
аса килет-и сире? Сире аса ки-
лет-и авалхи? Шухӑшлӑр-ха! Ac 
тӑвӑр, ваттисем!» Ку йӗркесем 
«Чӑн чӗрӗлнӗ» сӑвӑран. Анчах 
унӑн пӗрремӗш ҫаврӑмӗ ҫеҫ мар, 
пӗтӗм хайлав хистевпе чӗнӳ, 
х а в х а л а н т а р у п а ӳкӗт таппине 
ытарнӑ кунта. Интонацийӗ — 
ҫӗкленӳллӗ, васкаварлӑ, хӗрсех, 
ҫивӗчленсех пыракан интонаци. 
«Чӑваш! Чӑваш!..» сӑввӑн тытӑмӗ 
те ҫавнашкал: «Сан ыйӑхлӑ уюсе-
не, Сан лӑпкӑ кӑмӑллӑ, ачаш, 
Йӑваш-айван ялусене Савмашкӑн 
манӑн халӑм ҫук. Чӑваш тӗнчи 
ҫ ы в х а р н ӑ чух Ч ӑ в а ш ӑ н чунӗ 
йӑваш-ши? Анаслӑ ыйӑхӑн ӑшши 

— Вырӑнлӑ-ши?.. Вырӑнлӑ-ши!..» 
Кунта та унчченхи механизм, 
чӗнӳ-йыхрав хӑйне хӑй хӗтӗртсе, 
ӳсӗмлетсе пыни. Иыхрав объекчӗ 
— сӑпатлантарнӑ уйсем-вӑрман-
сем, асап, чӑваш чӗлхи, ҫӗр-
шыв.. . Кашни сӑнарӑн пӗтӗм-
л е т ӳ л л ӗ ӗ л к и - х а п и , ч ӑ в а ш 
йӑлиллӗ тыткаларӑшӗ, чунӗпе чӗ-
ри, шухӑш-кӑмӑлӗ уҫӑмлӑ. Сӑвӑҫ 
чӗлхинче кашнинех чӗрӗ орга
низм вырӑнне картнӑ вӗсене, 
вӗсемпе диалога кӗрекен лири
ка геройӗн хевти-хӗмӗпе чунланӑ: 
«Сӳтӗл, татӑл, асап саламачӗ , 
Чура мар эпёр тек ӗмӗрне!..»; 
«Чӗрӗ юлнӑ ҫӗр-шыв сасӑ пачӗ, 
Эп пӗлеп: ун сасси уҫах мар» 
(«Или! Или!..»); «Чӑваш ӑсӗ — 
хурӑҫ пул, Пӑр кас, — ак ҫирӗп 
чул — Ӑспа кас та вут кӑлар! 
Чӑвашӑн ӑсӗ! Вут-кӑвар, хӗртсе 
хӗретнӗ хурҫӑ пул!» («Чӑваш! 
Чӑваш!!!»). Час-часах ку сӑнар-
сем ҫумӗнче ятылмашӑн (место-
именин) килпетлӗ хапи вырӑнлӑ: 
«Чӑваш! Чӑваш! Сан (Г. Ф.) 
«ыйӑхлӑ уйусене...»;«Эсир (Г. Ф.) 
асапсене парӑнманнипе Чӑваш 
чӗлхи чӗрӗлчӗ вилӗмрен» («Чӑн 

чӗрӗлнӗ»); «Тинӗс, тинӗс, Эс (Г. 
Ф.) хаяррӑн» («Тинӗсе») т. ыт. 
те. Фраза васкаварлӑхӗ, ҫапла, 
«ҫӗн сывлӑш» варкӑшӗ, чӗнӳсем-
пе х и с т е в , я т ы л м а ш л ӑ х , ҫӗр-
шывӑн тӗрлӗ сӑнӗсене, кӗтесӗ-
сене этем чунӗ кӳни (сӑпатлан-
тару) ҫинче кӗвелӗкленет. Кун-
па пӗрлех, кун тӗллӗн килӗнтеш 
ытти мел-мехел те пур — фраз-
ӑсен пӗр йышши констурукцийӗ-
сем шухӑша хӗв кӑмӑлпа хӗртсе 
тӑни, кӗске, умлӑн-хыҫлӑн че-
р е т л е н н ӗ ҫ а в р ӑ н ӑ ш с е н чуппи-
т а п п и . Ак « Т и н ӗ с е » с ӑ в в а х : 
«Тинӗс, тинӗс , вӑйлӑрах Хыҫ-
ҫӑн-хыҫҫӑн хум пӑрах. Тамӑк 
вутлӑн, / / тамӑк ҫутлӑн, / / 
Вут-кӑварлӑн, / / хӑр-хаяррӑн, 
/ / Т а й ӑ н - т а й ӑ н , / / ҫырӑн-
варӑн, / / Хутлӑ хумлӑн сулӑн-
уткӑн». Час-часах 20-мӗш ҫул-
семшӗн к ӑ т а р т у л л ӑ повторсен 
ӗлки-чунӗ куҫа курӑнать: «Тинӗс, 
т и н ӗ с , — умӑнта Ҫ ӗ н чӑвашӑн 
ҫ ӗ н поэчӗ; Авалхи кунсен ӗречӗ 
Ун ч у н н е тапта-тапта, Ун ч у н -
не , чӗри тӗпне Хурлӑхлӑх юрри 
хӑварнӑ». Тӗрлӗ сӑрсене, сӑмах-
сене мӑшӑрӑн илсе пыни те ҫав 
тӗллевшӗнех ырӑ: «Кӗрешӳ ёҫне-
в ӑ й н е Хӑй чӗрин хӗвелӗ тутӑр»; 
«Ҫӗн кунне, ҫӗн к у н - ҫ у л н е » ; 
«Мӗкӗр, ахӑр, кар-карла», «Хы-
ҫ ҫ ӑ н - х ы ҫ ҫ ӑ н хум пӑрах»... 

Тепӗр йышши панорама-пла-
н е т а р л ӑ х ҫ а к н а ш к а л вӗри те 
в а с к а в а р р и т м р а н п и с н ӗ . Е, 
тӗрӗсрех каласан, вӑл шая ҫит-
мен-ха. Акӑ тӗслӗх: «Катаран каҫ 
килсен, каҫхи кунӑн мӗлки Уй-
сене ыйхӑпа хупласан, Йӗрке-
рен-йӗркерен тӗрлӗ шухӑш йӗрки 
Куҫӑма пуҫтарма пуҫласан, — 
Ӗлӗкхи ӗмӗрсен ӗмӗлки-кӗлетки 
Куҫӑма курӑнать аякран».. . Тем-
поритм — прозӑри евӗр вас-
к а в с ӑ р . П р е д л о ж е н и р е пӗчӗк 
инверси те пулин ҫук. Ку сӑна 
ӗнтӗ чӗрӗлӳ хевти тесе йышӑ-
н а й м ӑ н , т ӗ н ч е н т е м и ҫ е ӗмӗр 
хушши нӗрттеленсе пурӑннӑ екки 
сӑнланнӑ ку сӑвӑра. Анчах шухӑш 
аталанӑвӗ поэт чӗрине татакан 
сӑнсем патне ҫитсен кунти юхӑм 

та в а к л а н а т ь : «Ман ҫӗр-шыв 
хӗрлӗ юнлӑ хӗрес ҫумӗнче ҫакӑ-
н с а , / / ҫ ы х ӑ н с а т ӑ р а я т ь . 
К ӑ м р ӑ к л а н н ӑ а с а п л ӑ ч ӑ в а ш 
чӗринчен Ю н т у м л а т ь , / / ю н 
тумлать — хӗрле юн»... «Выҫ 
псаломра» та ҫав техӗм — «кивӗ 
кунӑн шӑм алли» чӑваш ҫӗр-
шывне «выҫлӑх ҫӑварӗнче» тат-
каласа какайлани. Анчах уйрӑЖ 
шар строфана, кашнине пӗрне 
пайӑр сӑпатлӑ тунӑ сӑвӑҫ. Ҫав-
ӑнпа сӑнарсен аталанӑвӗ-ама-
ланӑвӗ кунта та пӗр йышшилӗх 
феномене ҫине тиенет: «Киве 
кун» «Ҫӗр-шывӑма к ы ш л а т ь , 
к ы ш л а т ь , к ы ш л а т ь . Пӗрене 
пӳртсем — тар тертлё пӳрт-
ҫ у р т с е м — Ыйткалакансем хал-
ран кайса пӑчланчӗҫ: Хӑрса хыт-
са выртаҫҫӗ , чирлесе выртаҫҫё , 
вилсе выртаҫҫӗ выҫӑ анасем. 
Айванӑн Атӑл ахлатса в ы р -
тать»... Повторсен каплалла сӑн-
сӑпачӗпе фунцкийӗ 20-мӗш ҫул-
сенче тӑтӑшах ӗҫе кӗнӗ, прозӑ-
шӑн та кӑмӑллӑ илемлӗх мелӗ 
шутланнӑ. Ҫав ӗҫӗн пуҫӗнче ун 
чухнехи чӑваш литературинче 
Ҫеҫпӗл тӑнӑ тесен те ҫылӑх 
пулас ҫук. Илемлӗ хайлав, сӑмах 
искусстви ҫӗнё, халиччен пул-
манла, кӗтмесле вӑй-хал, син
таксис , с ӑ н а р л ӑ х г р а м м а т и к и 
тупнӑ ҫапла. Сӑлтавӗ — пӗтӗм 
тӗнче пӗр харӑс ҫ ӗнелнинче , 
хӗрӳлӗх вучӗ ҫӗр-шыва тӗпрен 
ярса илнинче. Ҫӑл куҫӗ ун — 
ҫак ӗҫшӗн Ҫеҫпӗл пӗле тӑрка-
чах асап вутне кӗрсе кайнинче, 
хатар ҫӗкленӳшӗн хӑйне чӗптӗм 
чухлӗ хӗрхенменнинче , пӗтӗм 
тӗнче асапне хӑй ӗнси ҫине 
тиенинче. 

Ҫӗкленӳре урӑхланса улшӑнас 
техӗм, тӗрлӗ ӗҫ-пуҫӑн, сӑнсен, 
ҫӗр-шывсен, аваллӑхпа пулассин 
панорами-планетарлӑхӗ горизон
таль майлӑ кӑна теме пулӗ-ши? 
Пулмӗ, вертикаль майлӑ инҫет, 
пӗтӗм ҫут тӗнче, тӳпе кӗрет 
поэтӑн вӗресе тӑракан кӑмӑл 
ытамне: «Хӗвел хӗлхемлӗ хӗлӗх-
сем Ҫитмӗл ҫич чӗлӗхлӗн ян-
раҫҫӗ» («Инҫе ҫинҫе...»); «Кӑвак 



Петӗр ХУСАНКАЙ, 
Чӑваш халӑх поэчӗ 

\ф/ П И Р Ӗ Н 

§ 
Ҫӑлтӑрсем — шултрисем, вӗттисем — 

пӗр канашлӑн 
Ялкӑшаҫҫӗ уяр тӳпере... 
Пӗлӗте яр ҫурса, метеор пек самантшӑн 
^ыпӑнать те — сӳнет ӗмӗре. 
ЧДптӑрсем ҫуталаҫҫӗ ҫаплах килӗшӳллӗн, 
Анчах лешӗ — мӗн ӗмӗр тӑршши 
Курнӑ ҫын асӗнчен ҫухалмасть вара ӳлӗм. 
Ҫавнашкал пирӗн 

Ҫеҫпӗл Мишши. 

Тинӗс хумӗ чӗвен таракан шур ҫилхеллӗ 
Урхамах пек сикет, кӑтӑрать. 
Харсӑр кимӗҫ тухать, ҫиле хирӗҫ вӑл меллӗ 
Киммипе сӗм шыва кастарать. 
Ахӑрать, мӗкӗрет, хӑратать тӗпсӗр авӑр: 
«Сахал мар пулнӑ сирӗн йышши!» 
Анчах кимӗҫ ишет, кӗсменне пӑрахмасӑр. 
Ҫавнашкал пирӗн 

Ҫеҫпӗл Мишши. 

Ӑмӑрткайӑк вӗҫет ӗмӗрхи ту-сӑрт урлӑ, 
Тинкерсе вӑл пӑхать тавралла. 
Унӑн ҫулӗ тӗтреллӗ е ҫумӑрлӑ, юрлӑ — 

ҪЕҪПӖЛ МИШШИ 
Вӑл пурне те ҫӗнсе каҫмалла. 
Варкӑшать, ҫӳлерен те ҫӳле ярӑнать вӑл, 
Мал енче — ҫут хӗвелӗн ӑшши. 
Вӑй кӗртет чӑнкӑ ту, хирӗҫ ҫил, аслӑ тӑвӑл. 
Ҫавнашкал пирӗн 

Ҫеҫпӗл Мишши. 

Вӑл чӑваш чӗлхине, юмахри Данко евӗр 
Ҫунакан чӗрипе ҫутатса, 
Ҫул кӑтартнӑ; вӑл шаннӑ пӗр иккӗленмесӗр 
Ҫӗн чӑваш тӗнчене тухасса. 
Вӑл куран Интернационалӑн кӗперӗ, 
Пур йӑхпа та пире тан туса, 
Шухӑшпа виҫейми тӳпене халь ҫӗклерӗ 
Пирӗн ирӗклӗ, харсӑр ӑса. 

Эй, эсир, ҫамрӑксем! Ӑмӑрт куҫлӑ, ҫунатлӑ, 
Ҫеҫпӗл чӗннӗ чӑваш ачисем! 
Эп сире чи ҫӳлте халь курасшӑн ҫунатӑп, 
Ӗненсе, юратса пехиллем. 
Вӑхӑт ҫитрӗ: чӑвашӑн чӗлхи тимӗр татрӗ, 
Туптӑр, хӑйрӑр ӑна малалла! 
Ыранхи ҫӗн ӑста тӗнчене янраттарӗ. 
Ҫамрӑксем! Вӑл — сиртен тухмалла. 

ҫутӑран шӑратнӑ ака пуҫ, Тур-
тийӗ хушшинче хӗвел ташлать» 
(«Ҫӗнӗ Кун аки»); «Ман ҫӗр-шыв 
х ӗ р е с н е а ҫ а ҫ а п р ӗ » ( « И л и ! 
И л и ! . . » ) . Вӑл к ӑ н а - и , в ӑ х ӑ т 
вӗҫсӗрлӗхӗ те хӑй патне илен-
терех тӑрать сӑвӑҫа — «Вӑхӑт 
ҫитӗ, вӑхӑт пулӗ Ҫӗн йӗрке кил
сен» («Вӑхӑт ҫитӗ»); «Мёскӗн 
юлташӑм, хӑта, Суха пуҫ ҫын-
ни, и р т с е к а й н ӑ в ӑ х ӑ т а Ac 
тӑватӑн-и? («Иртнӗ с амана») ; 
«Яш кун-ҫулри сенкер тӗссем 
Ӗмӗрлӗхех сӳнсе ҫӗтсен» («Па-
ня Бекшанский тусӑма»); «Мӗн 
а в а л т а н ч ӑ в а ш ч ӗ л х и А с а п 
чӑтни...» («Чӑн чӗрӗлнӗ») т. ыт. 
те. Тепрер чух калӑплӑ сӑнлӑхсен 
анлӑшӗ иртнипе хальхине (е пу-
лассине), ҫӗртипе тӳперине... пӗр 

тӗле кӳрет: «Ушкӑн-ушкӑн шур 
пӗлӗт иртет (ҫӳлти — Г. Ф.). . . 
Тӑлӑх хирте каҫ пулса килет 
(пулас, синкерлӗ вӑхӑт палли 
— Г. Ф.) , Курӑксене тайса ҫил 
вӗрет, Ҫӗр ҫуммипе тусан вӗҫ-
терет (ҫӗрти — Г. Ф.)» («Пурн-
ӑҫпа вилӗм») ; «Ҫӗн Кун аки 
пуҫӗн хӗп-хӗрлӗ тимӗрри (ҫӳл-
ти — Г. Ф.) , Касса-касса уй 
урлӑ кас тӑвать (ҫӗрти — Г. 
Ф.), Кас-кас айне чӑвашӑн иртнӗ 
ӗмӗрри (иртнӗ вӑхӑт палли — 
Г. Ф.) Вилсе выртса пытарӑнса 
юлать». «...Хура ҫӗр айӗнчен, 
Хӗвел калчи пулса, хӗвеллӗн 
сарӑлса, хӑюллӑн Чӑваш ҫынни 
кун-ҫулӗ тухӗ (пуласси — Г. 
Ф.) , «Хӑватлӑ, ҫ ё н чӗреллӗ ҫ ӗ н 
ӗмӗр чӑвашӗ Хул пуҫҫипе кӑвак 

пӗлӗте» перёнӗ (пуласси, тӳпепе 
ҫӗре пӗр тӗвве ҫыхни — Г. Ф.). 
Ҫут тӗнче, ҫапла майпа, тӗлӗн-
мелле пӗрлӗхлӗн пӗтӗҫет сӑна-
ра; вӑхӑтпа талккӑш пӗр-пӗрин-
чен у й р ӑ л м и т ӗ р т ӗ м л е н е ҫ ҫ ӗ . 
Л и р и к а геройӗн чун пурнӑҫӗ 
халӑх, наци культурин шӑпине 
пӗр кӑкран шӑтса тухса амала-
нать, парка хунав чуптарать. 

Чӑнах та, ку яхӑнччен мӗн 
калани-туни «вут кайӑклӑн» вӗҫ-
ме хӗв тупнӑ чӑвашӑн чӗринчи 
хастар-хатарпа пӗр кӗвелӗклӗ. Ги-
берболӑпа л и то та ҫ у р а ҫ ӑ в ӗ п е 
пӗрлешӗвӗ чӑмӑртанать Ҫеҫпӗл 
хайлавӗсенче. «Пурӑҫпа вилӗм-
ри» сӑнсемех — мӗн ӗмӗртен 
хӑйсен йӳтӗмӗ-еккипе чупакан 
пёлӗтсем (вёсен пурнӑҫ килпет-

з 



не этем ӑнкараяс ҫук), авалхил-
лех курӑксене тайса вӗрекен ҫил, 
тусан ҫӗр ҫуммӑн йӑшӑркалан-
ни — ку йӑлтах ӗмӗрхи, ҫӗр 
ҫ у л с е н т а р ӑ н ӑ ш ӗ н ч е н к и л н и . 
Килессе те... халӑх хӑйӗн пӳкле 
пӗтнӗ ывӑлӗсене хӗрхенсе юр-
ланӑ юрӑсен-балладӑсен ахрӑмӗ 
пек ҫитнӗ-тӗр вӑл пирӗн куна. 
Ӗмӗрхи ҫак сывлӑша хирӗҫ т а р а 
каний, литота калӑпне вырнаҫ-
ас пӑнчӑ, «вӗҫсӗр-хӗрсӗр» тӗнчен 
пӗр лаптӑкӗ «Хирте пӗр тӗмес-
ке пӗр-пӗччен... Тӑпри ҫине пуснӑ 
в ӗ л т ӗ р е н » . А к ӑ в ӑ л п о э т ӑ н 
илемлӗ тӗнчинчи икӗ ен: ча-
раксӑр-чиксӗр анлӑлӑх, ҫут тӗнче, 
ӗмӗрсен таппи (вӗсем каяссипе 
килесси) тата конкретлӑ, пайӑр 
сӑпатлӑ, пӗчӗк кӑна пӗр пулӑм. 
Ку икӗ ене палӑртнипех ҫырлах-
масть чӑваш сӑвӑҫи. Этем, халӑх, 
наци,ҫӗр-шыв кун-ҫулӗн аталану 
м а й ӗ - м е х е л н е , ун ф и л о с о ф и 
тӗшшине тупмалли ҫул кӑна вӑл 
ҫак х и р ӗ ҫ т ӑ р у . Тарӑн та пысӑк 
пӗтӗмлетӳсем тума ал майлӑ ҫак 
поэтика, уйрӑм факта, пайӑр ҫын 
ӗмӗт-сунӑмне пин ҫуллӑхсен ата
лану йӗрӗпе ҫыхма вырнаҫуллӑ.. . 
Тусне , Б е к ш а н с к и е х а л а л л а с а 
сӑвӑ ҫырать поэт, унта хӑйӗн 
малаш кунӗсем (яшлӑхӑн ҫул-
ланнӑ тапхӑр валли юлнӑ авӑкӗ-
сем) тӗссӗр, айванла пулассин-
чен шикленнине пӗлтерет: «Пу-
янах марччӗ вӑл чунпа», — тесе 
те калӑн...» Юлташла ҫыру (вы-
р ӑ с л а : д р у ж е с к о е п о с л а н и е ) 
жанрӗ кӑна темелле ҫак сӑвва, 
темрен тем кӗтме те йывӑр пек 
с ӑ в ӑ ҫ р а н . К у л л е н к у н ӑ н пӗр 
ӑстрӑмӗ кӑна ӳкерӗннӗ , унран 
ытла нимӗн те ҫук теме май 
килес пек. Ҫапах та, юлташла 
ҫыру жанрне Ҫеҫпӗл эпикӑллӑ 
шухӑшсем ҫавӑрма ӗҫе кӳлнӗ, 
ахаль кӑна тенешкел жанр ӑш-
чикне ҫӗнӗ, философилле сывлӑш 
вӗрсе к ӗ р т н ӗ . Геройӑн тӗнче 
туйӑмӗ трагедиллӗ кунта: хӑй 
пурнӑҫӗ ытла та «васкавлӑ» , 
к ӗ т м е н ҫ ӗ р т е н и р т с е к а я с с а 
тӗшмӗртсех тӑрать тейӗн. Фра
за таткаланать, ӑна сӑвӑҫ ну

май пӑнчӑпа палӑртать: «...тесе 
те калӑн.. . Айӑпа Илеймӗп хам 
ҫие. Пӗлетӗн... Эх... пурнӑҫ хытӑ 
ҫапрӗ-ҫке». «Санра ман ч у н ӑ м 
татӑлса Юлать. . . ыратакан ман 
чунҫӑм. . .» Трагедиллӗрех кӑмӑл 
хуҫлӑмӗ, чун уҫҫиллӗ ырату сӑн 
ӳкерчёк хыҫӗнче ҫырса панин 
тӑпсинчен тухать. «Чун пурлӑх-
не салатакан» тиев пирки сӑмах 
тытакан этем вӑхӑтӑн тертлӗ-
шарлӑ хевти пирки шута ӳкет. 
«Ылтӑн инҫетри» яшлӑх хыҫа 
юлни ӑна хӑй умӗнчи, тусӗ ум-
ӗнчи яваплӑх ҫинчен шухӑшла-
са пуҫа ватма хушать. Тусӗ асра 
упрас «тӗссӗр пит» героя хытах 
пӑшӑрхантарать, ӑна вӑл «тӗт-
реллӗн» кана ас туса юласран 
хӑрать . Паллах , ку туйӑмсене 
пӗлтерме юлташла ҫыру е ӳкерчӗк 
хыҫне ҫырни кӑна юрӑхлӑ тесе 
ӗнентереймӗн. Иккӗшӗ те пӗр 
пысӑк, калӑплӑ шухӑша ҫавӑрса 
каламалли нумай-нумай (пулма 
пултарас) мелсенчен пӗри кӑна. 
Поэт пач урӑх эпизодсем илсен 
те ҫав кӑмӑлах пӗлтерме пул-
тарнӑ.. . Ку вара нумай пӑнчӑн 
философиллӗ еккине палӑртать.. . 
Ҫеҫпёл таткаланчӑк кӑмӑл евӗк-
не пӗр-пӗринпе сыпса пырать, 
х у ҫ ӑ л н ӑ чун т ӗ п р е н ч ӗ к ӗ с е н е 
пёрин ҫумне т е п р и н е т ӗ к н ӗ н 
пӗрлештерет. Тата тепӗр тӗслӗх: 
«Пурнӑҫпа вилӗмри» фразӑсен 
сыпӑну, вӗсем мантажлӑ ҫыхӑн-
нин йӗрки-шывӗ. Сӑвӑ вӗҫӗ ҫап-
ла: «Санӑн аллу ҫурла тытас 
ҫук... Ҫӗр иртет те. . . килет ҫутӑ 
ир... Анчах ӗмӗр пӗччен тӑлӑх 
хир. Вӗлтӗрене тайса ҫил вӗрет, 
Вилнисене асӑнса йӗрет...» Кунта 
та логика т ӗ л ӗ ш п е ҫ ы х ӑ н с а х 
пӗтмен мотивсем пӗрлешни ум 
кайнӑ . Ю л т а ш л а ҫыру ж а н р ӗ 
пекех, элегиллӗ юрӑ та (балла-
да-и, тен? ) тахҫанах хывӑннӑ 
жанр, сӑмахлӑ культура факчӗ. 
Ҫеҫпӗл вӗсене халиччен пулманла 
лару-тӑрӑва вырнаҫтарать, функ-
цийӗпе ҫӗнетет. Хайхи, культу
ра тексчӗ ӗҫе кӗрет, шухӑша 
ӑ с т а л а м а л л и мел пек ӗ ҫлеме 
тытӑнать . Акӑ хирти тӗмеске 

айне выртнӑ ҫын — «ҫурла ты-
тасси» кӑна мар, ытти тӗллев-
ӗмӗт те кирлӗччӗ-тӗр-ха ӑна, пат-
тара: ывӑл-хӗр ӳстересси, сӑвӑ 
ҫырасси, тӑван-пӗтенпе кӗреке-
ре ларса савӑнасси... Сӑвӑ ҫырас-
си тени ӑнсӑрт ҫине кӗмсӗрт 
витни мар, хӑех каланӑччӗ поэт: 
«Ҫӗн поэт ака та тутӑр, утӑ 
ҫултӑр, вутӑ ҫуртӑр...» Хӑй те 
вӑл, сӑвӑҫ, мӗн ӗмӗрнех чӑваш 
чӗлхи пирки к а л а ҫ н ӑ , ч ӑ в а ш 
сӑвӑҫисем вичкӗн чӗлхепе «ти-
мӗр татасса» шаннӑ, вӗсем «сас^ 
парасса» кӗтнӗ. Тен, шӑпах ҫав-
ӑнпа юлташла ҫырупа элегиллӗ 
юрӑ жанрӗсене ҫӗнӗ контекстра 
ӗҫлеттерет те вӑл. Нумай пӑнчи 
те кунта — пулма пултарнӑ 
пурнӑҫӑн сиктерсе хӑварнӑ, ас-
ӑнмасӑр иртнӗ нумай енлӗхӗ ҫине 
шак хуни вӑл. Бекшанские кӑ-
мӑлланӑ персонаж та, вилнисе
не асӑнса йӗрекен ҫил те пур-
нӑҫӑн малашлӑхнех саваҫҫӗ пуле: 
пуҫ хунӑ паттӑрсене ӗмӗр асра 
тытни, тантӑшсем хушшинчи ырӑ 
тивӗҫ ялан хисепре пулни — 
пурте Ҫ е ҫ п ӗ л сӑвви-хайлавне 
культура контексчӗн сӗмӗ кӳрет. 
«Тинӗсе» сӑввӑн ҫавнашкал сыв-
лӑшне туймасӑр иртсе кайма 
пулӗ-ши вара? А. С. Пушкинӑн 
« П р о щ а й , с в о б о д н а я стихия» 
опусӗн техӗмӗ сисӗнсех сисӗ-
нет мана. «Чипер юлсам, хӗвел 
ҫӗр-шывӗ» раснах М. Ю. Лер
монтова («Прощай, немытая Рос
сия»), «Эп вилсен» Т. Н. Шев-
ченкӑна аса илтерни пирки те 
иккӗленме ҫук. «Чӑн чӗрӗлнӗ», 
«Катаран каҫ килсен», «Или! 
Или! Лима савахвани!..», «Выҫ 
псалом», «Инҫе ҫинҫе уйра уяр»... 
с ӑ в ӑ с е н ч е х р и с т и а н т ӗ н ӗ н 
ӗмӗрхи символӗсем, библи сӑна-
рӗсем эстетикӑлла тӗшше лар-
нине те курсах тӑратпӑр. «Чух-
ӑнсен к ӗ р е ш ӳ т е р т ӗ н ч и кун 
ҫути», «Чӑн чӗрӗлнӗ», «Ҫӗн Кун 
аки», «Инҫе ҫинҫе уйра уяр», 
ытти ҫавнашкал сӑвӑсенче чӑваш 
мифӗсенчи, юмахӗ-халапӗсенчи, 
вӗрӳ-суру тӗнӗнчи сӑнарлӑх ме-
лӗсем чӗрӗлсе тӑнӑ. Тарӑна кӗрсе 



пӑхас-тӑк, Ҫеҫпӗл хӑй героине, 
е т ӗ р ӗ с р е х к а л а с а н : с ӑ в ӑ ҫ ӑ н 
лирика гейроӗ хӑйне ним вырӑ-
нне к а р т м а с т ь т е й ӗ н . Х ӑ й ӗ н 
сунӑмӗ-юнӑмӗ тӳрре килес мар 
пулсан, ним юлми пӗтме, ҫӗр 
питӗнчен ҫухалма, пулас ӑрусен 
асӗнчен тарма, ылхан туянма 
iafep вӑл. Ҫавӑнпа та чӑваш 
йӑлипе, хаяр сунса пӗтме кӗлӗ 
хывни мал турткӑ тупать ку 
сӑвӑсенче (кун ҫинчен каярах 
калӑп). Ӑнланмалла та-тӑр ҫав 
ь*- романтиксем ӗмӗрнех макси
малист пулнӑ , к ашни туйӑма 
тӗппи-пӗтти таран амалантармал-
ла романтикӑн. «Кӗпер хывӑр», 
«Хӗрлӗ-хӗрлӗ мӑкӑньсем», «Енер 
йӑвӑҫ пахчи кӑмӑлне», «Шухӑш-
л а с а к ӑ л а р н ӑ к у ҫ с е н е » е в ӗ р 
хайлавсем поэт вырӑссен «кӗмёл 
ӗмӗрӗнче» палӑрнӑ поэтикӑна 
иленнипе кӑтартуллӑ . Ҫав по
этика ун чух А. Белый, В. Брю
сов, А. Блок, М . Голодный, К. 
Бальмонт тата ыттисен сӑвви-
юрринче тӗвӗленсе чӑмӑртаннӑ. 
Чылайӑшӗ вӗсенчен Ф. Ницше 
философийӗпе кӑсӑкланнӑ, теп-
рер чух пурнӑҫ тёшшине кӑлӑхра 
курма капашнӑ. Символсем те 
вырӑс сйвӑҫисене час-час Вилӗм, 
В ӗ ҫ с ӗ р л ӗ х , П у л а с л ӑ х , И р т н и , 
Юрату, Пурнӑҫ, Кун-ҫул катего-
рийӗсем тавралла ҫаврӑннӑ. Са
мана ӑнтӑлӑвӗ-таппи уйрӑм ҫын-
на вута чикет, хӑйне хӗрхенми 
пулма хушать. Вӑй-хал ҫукки, чир-
чӗр аптратни, нишлӗлӗх, «нӑшка-
ни» ун чух тӗпри идейӑсем шут-
ланнӑ. «Ҫӗн ҫӗре чӗнен чӗре» 
ҫ а в с а м а н а к у к ӑ р - м а к ӑ р ӗ п е 
аманнӑ та. Символистсемпе ҫыв-
ӑ х л а н н и Ҫ е ҫ п ӗ л е те у й р ӑ м 
ҫыннӑн чун ыратуне обществӑн 
а т а л а н у е к к и п е п ӗ р л ӗ х л е т м е 
хушнӑ. Самана хуҫнӑ-сусӑрлатнӑ 
ҫын вара, хайхискер, малаш ҫула 
утма «кӗпер хывнӑ» чухнехи ма
т е р и а л пулса ю л н ӑ ( « К ӗ п е р 
хывӑр»). Пурте ку Ҫеҫпӗл чӑнла-
сах сӑнарлӑ сӑмах культуринче 
культурӑпа, культурушӑн ӗҫлени-
не систерет. Ҫапах та кунашкал 
енсем сӑнамасӑрах, тарӑна кӗрсе 

тишкермесӗрех уҫӑмлӑ-ха. Тарӑ-
нни, никӗсри вара — урӑххи. 

Апла пулин те, ҫиелтенех па-
лӑруллӑ тепӗр ен пирки ятне 
асӑнса хӑварни кирлӗ: Чӗлхе. . . 
Поэзи. . . Вӗсене асӑнмасӑр, асра 
т ы т м а с ӑ р с ӑ в ӑ ҫ пӗр л и р и к а 
тӗрленчӗкӗ ӑсталамасть темел-
ле. Сӑнарӗсем иккӗшӗ те турат-
ланнӑҫем туратланаҫҫӗ , тарӑн-
л а н а ҫ ҫ ӗ . Бекшанский кӑмӑлне 
халаллӑ йӗркесенчех художник 
хӑй таланчӗ халӑх, наци шӑпи-
х у р и п е ҫ ы х ӑ н а с с а т а в ҫ ӑ р а т ь , 
«Чун пурнӑҫӗ» нации пулас куль-
туришӗн тӗл килменрен хурла-
нать. «Пурнӑҫпа вилӗмӗн» хар-
камӗ (персонаже) те акана тух-
сан шӑрантарса юрӑ юрлаймӗ — 
ҫав та чуна хуҫать . «Чӑваш 
чӗлхи», «Чӑваш ачине» евӗр про-
изведенисем пирки вара ним ка-
ламалли те ҫук — чӗлхе, поэзи 
кунта халӑхӑн историйӗпе, авал-
л ӑ х р и ҫулӗ -йӗрӗпе , м а л а ш л ӑ х 
ӗ м ӗ ч ӗ п е п ӗ р х а в а л л ӑ , ҫ у т ӑ 
с ӑ в а п л ӑ . «Кӑмӑллӑ ҫӗр-шывӑн 
к ӑ м ӑ л л ӑ чӗлхи» ӗмӗрхи асап 
витӗр тухса та вӑйне ҫухатман, 
кӑвартан та таса упраннӑ. Апла-
тӑк, Ҫеҫпӗл хӑй ҫӗре кӗрсен те 
а п т р а м а с с а п ӗ л е т — «чӑваш 
чӗрӗлнине курнӑскерӗ», «вилнӗ-
скерӗ канлӗ-канлӗ выртӗ, Канлӗ, 
ҫ ӑ м ӑ л пулё ҫ и й ӗ н ч и т ӑ п р и » 
(«Чӑваш чӗлхи»). Хӑй вилӗмӗ те 
вилӗм мар геройшӑн — «Ӗмӗте 
усратӑп: Эс килӗн. Килӗн тӗнче-
не!» — шанӑҫлӑн пӗлтерет вӑл 
чӑвашӑн пулас сӑвӑҫне хӑй шу-
хӑшне. «Иывӑр шухӑшсенче» этем 
кӑмӑлӗ ӳкӗнӗҫе те ҫаврӑнать пек 
— «Е чӑваш ҫынни, чӑваш ялӗ 
Сарлака ҫӗр ҫинчен ҫухалӗ?» 
Апла пулсан, тесшӗн ҫав ҫын 
(хӑйне чӑваш ылханӗнчи сӑрсем-
пе у с а л с у н с а ) « В и л т ӑ п р и 
вӗлтӗрен тӑхӑнтӑр, Пуҫӑм ҫин-
че ҫӗлен шӑхӑртӑр». Ҫук, чуна 
йӑлтах татса, кӑмӑла трагедипе 
амантса хуҫӑлса ӳкни мар вӑл. 
Сӑвӑра сыпӑнсах пӗтеймен фра-
зӑсемпе тӑтӑш усӑ курнӑ. «Акӑ 
куҫӑм умӗнчи чӑваш ҫӗрӗ...» — 
пӗтӗм ҫӗр-шыв тухать куҫ умне, 

нумай енлӗ, нумай сӑпатлӑ чӑваш 
ҫӗрӗ, Ҫапах, ыратупа сывлӑшӗ 
пӳлӗнет лирика харкамӗн, пур 
ен ҫинчен те татса калаймасть. 
Сӑмахӗ — пурӗ пӗрех — чун 
уҫҫиллӗ , ыратуллӑ, ӗненмелле: 
«Тӑван ҫӗр-шыв, сана ӗненеттӗм, 
Пулас мухтавлӑхна сисеттӗм.. . 
Халиччен шанчӑкпа чӗре ҫунчӗ...» 
Шухӑш йӗркипе ку таткалану 
ярурах та кайнӑ пек те, кӗҫ 
арканать ҫав ярулӑх, йӑлмакла-
нать: «Кӗнеке те пуле ҫӗр-шыв 
мулӗ...» Ҫапла тӑтӑшах чӑлха-
нас енне кайнӑ ритм йӑл илет 
— « Х у й х ӑ л л ӑ ч ӗ р е р е в ӑ й ӑ м 
чакрӗ.. .», «Апла пулсан...» т. ыт. 
те. Ку ӗнтӗ ӗҫ-пуҫ урӑхла та 
пулма пултарас ӗненӳ ҫулне уҫӑ 
хӑварни. Унсӑрӑн нумай пӑнчӑ 
лартмӗччӗ те ӳнерҫӗ (художник). 
Паллах, ак халех, ҫак самантрах 
курас килет Ҫеҫпӗлӗн чӑваш 
чӗлхипе поэзийӗ «аслатиллӗ сас-
па» ч ӗ р ӗ л н и н е , ватти-вӗттине 
с а в ӑ н т а р н и н е . Анчах х а л ь х и 
вӑхӑчӗ лӳппер поэт тӗнчинче, 
васкавсӑр вӑл. Геройӗ вара ша-
вах пулас вӑхӑта кӗтет: «пулас
си — хӗвел пекех ҫап-ҫутӑ», 
тӑтӑшах пулас вӑхӑтри глагол-
сене ярать: «вӑхӑт ҫитӗ, вӑхӑт 
пуле»; «чӑваш чӗлхи тимӗр татӗ» 
(ку шухӑша хӑй вӑхӑтӗнче В. 
Родионовах каланӑччӗ), хушу на-
клоненине савать: «сассуна пар»; 
«мана пытарӑр», «хастарлӑ, хыт 
утӑмлӑ пулӑр» т. ыт. те. Эппин, 
чи ыратуллӑ самант та, чи тра-
гедиллӗ тапхӑр та тӑван куль-
турӑн пуласлӑхӗпех, ун малаш 
ҫулӗ питӗрӗнес ҫуккипех ҫыхӑн-
нӑ Ҫеҫпӗлён. Ҫавӑнпа вӑл чӑваш 
чӗлхи Христос евӗр «чӑн чӗ-
рӗлнине» сӑнарласа парать, вӑл 
«хӗвел к ӑ в а р ӗ п е в у т л а н а с с а » 
пӗлет . Ч ӗ л х е ӑнлав та поэт 
пултарулӑхӗнче наци, халӑх куль-
тури пӗлтерӗшлӗ, ун историйӗ-
пе , а в а л л ӑ х ӗ п е , п у л а с л ӑ х ӗ п е 
пӗрлӗхлӗ. 

Ҫапах та, «ҫён чӑвашӑн ҫӗн 
поэчӗ» хывнӑ новаторла ҫул са-
май инҫерехе кайнӑ . Ҫӗнетӳн 
тымарӗсем те, ун тӗллевӗсем те 

Георгий ЕФИМОВ, 
Чӑваш халӑх поэчӗ 

ҪЕҪПӖЛ МИШШИ ПАЛӐКӖ УМӖНЧЕ 

Ӗҫе каятӑп-и, 
Килетӗп-и ӗҫрен — 
Ун умӗпе утатӑп эп 
Куплен. 

Ҫеҫпӗл Мишши 
Вӗҫмешкӗн хатӗрленнӗн 
Тӳпенелле 
Куҫӗпеле тӗлленӗ. 

Чечек хуратӑп эпӗ 
Ун у м н е , 
Вӑл чӑваш халӑхӗн хисепӗ, 
Вӑл хывнӑ туслӑх кӗперне. 
Вӑл — 
Ҫӗнӗлле Чӑваш 

поэзи ашшӗ, 
Пире ялан ӗҫре , 
Тӗрӗслӗхре 
Курасшӑн. 

— тарӑнрахра. Акӑ нумай пӑн-
чӑлӑхӑн илемлё хӑйне евӗрлӗх-
нех илес — мӗнле ӑна халиччен 
пулман с и н т а к с и с палли тес 
мар?! Чӑваш ҫӗр-шывӗн ҫӗнелӳ 
шали трагедиллӗ, ыратуллӑ пул
нине ӑ н к а р н ӑ п о э т - р о м а н т и к 
т а т ӑ к - к ӗ с ӗ к пек , ф р а г м е н т л ӑ 
стиль патне ҫитсе тӑнӑ. Ҫит-
меннине, хӑй шӑпи кӗске сыв-
лӑшлӑ пуласса та систерсе тӑрать-
и, тен, шалти темле туйӑм! Ли
рика геройӗн арки ҫине те кӑвар 
сапӑннӑ — нихҫан сывалми пин 
суран ун чёринче. Хавасланса-
хастарланса кайнӑ тапхӑр са-
с а р т ӑ к «йывӑр ш у х ӑ ш с е м п е » , 
ёненӳ ҫӗтес патне пырса тухни-
пе ылмашать. Ыранхи кун рас-
на сӑвап тупасса кӗтни паянхи 
тӗссӗрлӗхпе пӳлӗнет.. . Ку ӗнтӗ, 
каламасӑрах паллӑ, — шухӑша 
т а т к а л а н ч ӑ к л ӑ йӗрпе ярассин 

Эпир хастарлӑ, 
Хытӑ утӑмпа 
Утни ҫинчен пӗлесшӗн, 
Чӑваш поэзийӗн 
Cap кайакне итлесшӗн. 

Чӑваш ачи те 
Килчӗ тӗнчене, 
Вӑл парӑнтарчӗ 
Тӗпсӗр тӳпене. 

Чӑваш чӗлхи те 
Татрӗ т и м ӗ р е , 
Вӑл тӗрелет 
Ҫӗнелнӗ ӗ м ӗ р е . 

Анчах та хӑшпӗр чух 
Куратӑл эп: 
Пӗр намӑс-симӗс ҫук , 
Кӑнттам ҫеҫ чӗлхепе, 

сӑлтавӗпе ҫӑл куҫӗ. Пӗтӗм чӑваш 
ятӗнчен к а л а ҫ а т ь Ҫеҫпӗл , ун 
нуши-хурине хӑй ӑшне илет, ун 
п у л а с л ӑ х ӗ ш ӗ н п ӑ ш ӑ р х а н а т ь . 
Чёлхи-пуплевӗ те унӑн — мӗльюн 
ҫын илтмелле шухӑш-кӑмӑла ата-
лантарни, хӑй ӗмӗтне унпа пӗрле 
пурнӑҫа кёртме пултарасса шан-
ни. Сӑвӑҫ-трибунӑн публицисти
ка пултарулӑхӗ , романтикӑллӑ 
ҫ ӗ к л е н ӗ в ӗ чӑвашлӑха малалла 
тӑсма, «сӑмах хӑватне ӗненме» 
(П. Хусанкай) ҫӗн поэта кӗтет. 
Килӗ-ши вӑл? Килмӗ-ши? Пит 
асаплӑ, тертлӗ ӑна кӗтсе илес-
си! «Тӗнчене тасатрӗ ирӗк вут-
кӑварӗ» , — калать герой та-
тӑклӑн, килмӗ теекенӗ — «улта-
ланӗ», «Кам «ҫук» тет, ҫав — 
суеҫ чӗлхеллӗ; Кам «мар», тет, 
ҫав — суккӑр чапрас». «Ҫӗр-
шывӑм хӗвеллӗн ҫуталӗ, Тапранӗ 
кӑвар кайӑкла» («Хурҫӑ шанчӑк»). 

Сан умӑнта сӑмах ҫапаҫҫӗ, 
Вӑтанмаҫҫӗ. 
Хӑйсем вӑй-халсӑр-ха, 
Ҫавах та халӑха 
Чӗнем пекки тӑваҫҫӗ, 
Сан пек кӑвар чӗреллӗ, 
Хӗрӳ чӗлхеллӗ 
Евӗрлӗ туяҫҫӗ. 
Санран, пиччеҫӗм Ҫеҫпӗл, 
Именесчӗ, 
Пиртӗн кашни-пӗри, 
А й , виҫене пӗлесчӗ. . . 
Ӑҫта унта?! Мӑка чӗлхепеле 
Пӗри вӗҫкӗнленсе 
Чарусӑррӑн пуплет. 
Сан сӑввусен хӗрӳлӗхне 
Пӗлмест вӑл, 
Сан асапна та 
Нимӗн те сисмет вӑл. 
Пире эс, Палӑк, 
Куншӑн каҫарсам, 

Ку хастарлӑха «шӑршлӑ каҫ йы-
вӑрри» с и к т е р с е а н т а р а с ш ӑ н 
ӗненӳ тӑпсинчен. М а л а ш хев-
тешӗн хатарланас чухне чӑваш 
поэчӗ вилсе выртать сасартӑк 
•— Иван Ахах, ун ӗмӗрӗ «Чуна 
пӑчӑртаса аса килет» («Чӑваш 
поэтне, Ахаха асӑнса») Е «Чун 
савнӑ чӑваш чӗлхийӗ Пӗтмелле 
пулсан»? («Эпӗ вилсен...»). Ни-
вушлӗ шанӑҫ «кӑварлӑн чечекле-
неймӗ»?.. «Ыран килес Ҫӗн Кун 
юрри-кӗвви Ман чӗрене ҫапла 
килсе тивет», — хыпарлать ӗне-
нӳпе ш а н ӑ ҫ с ӑ р л ӑ х х у ш ш и н ч и 
сӑвӑҫ. Нумай пӑнчи те унӑн — 
ҫав хушӑ ҫине шак хурать, ин-
тер-талккӑш ҫине. Туйӑм-кӑмӑла 
пӗр тикӗс, пёр таткаланчӑксӑр 
йӗрпе сыпӑнтарса яма пит йывӑр. 
Ав мӗншӗн тӗрлӗ шухӑш пайрӑ-
мӗсем пӗр -пӗр и н п е ҫ ы х ӑ н с а х 
пӗтмен пек. Монтажлӑ синтак-



А н так пире 
Ҫиллессӗн хӑтӑрса. 

Эс, Ҫеҫпӗл, — тӑвӑл, хурӑҫ, 
Ҫ ӗ н ӗ к у н ! 

Куҫран куҫҫулӗ м а р , 
Тумлать чӗр ю н , 

^Ҫав юн ҫинче ҫӗнӗ тымар 
Ярать хӑватлӑ Чун. 
Ҫавӑ Чуна чӑваш чӗрипеле 
Кашнин ӑнланмалла. 
Мӗншӗн тесен чӑваш ҫӗрӗпеле 

уӖмӗрлӗхе ҫыхӑнмалла. 
Чӑваш ҫӗршывӗшӗн 
Сӑвӑҫ пекех ҫунас пулать'. 

Эй, Ҫеҫпӗл, Шупашкаршӑн антӑхса 
Эс ҫуннӑ Украина ҫӗрӗнче. 
Нуся сӑнне ялан умра курса 
Тек ӗмӗтленнӗ Ю р а т у ҫинчен. 

М ӗ н тӑвӑн? Пурӑнӑҫ хаяр, кӑра: 
Е вӑл лӑпкать, е тӑвӑллӑн урать. 
Хурӑҫ этем те тӳсеймест хӑш чух, 
Кӑвар чёрен те кунӗ-ҫулӗ ҫук . 

. . .Пурнать поэтӑмӑр — 
Хӗрӳ , таса сӑввисенче, 
Сӑмахӗ ун тӗнчемӗр умӗнче . 

сис хыванать ҫапла, терле паи-
рӑм, тӗрлӗ сыпӑк хушшинче ка-
ласа ҫитерменлӗх упранса юлать, 
пурнӑҫӑн нумай сӑпатлӑхӗ, пул
ма пултараслӑхӑн уйрӑмлӑхӗсем 
хыҫа юлни сисӗне пуҫлать. Ан
чах вулакан туйсах тӑрать ҫак-
на, кӗскен каланӑ шухӑш эпика 
ҫулӗ ҫине ӳкет, панорамӑллӑн 
аталанма тытӑнать. Ахаха ха-
лаллӑ сӑвӑри йӗркесем ак: «Тӗнче 
симӗсленет... Хӗвел йӑлтӑр... Уяр. 
Анчах сана пӗрех: сана — вил-
нӗскерне — ҫуркуннехи тӗнчен 
илемӗ кирлӗ мар...» Хӗвел тӗнче-
не шӑрҫаласа ӑшӑтни, ҫӗре вӑрат-
ни — ӗмӗрхи, эпикӑллӑ техӗм. 
Кун-ҫулӑн, ҫут тӗнчен ӳпӗнми 
йӑли-йӗрки. «Пурнӑҫпа вилӗмри» 
сӑнпа ытла та ҫураҫуллӑ ҫак 
ӳкерчӗк: Пурнӑҫӑн поэтсӑр ата-
ланас килтти те ҫаплах: «вилнё 
ҫын тӑпри» ҫине курӑк пусӗ. 

Халь, Ҫеҫпӗл, 
Шупашкарӑн варринче 
Ларатӑн ч ӗ р р ӗ н . . . 
Халӑх хушшинче 
Эс пурнӑн ӗ м ӗ р , 
Эс — унӑн х ӗ м ӗ 

Ик пинӗмӗш ҫулсен сӑваплӑ сӗмӗ . 
Санпа ҫӗнӗ к унсем тек уҫӑпӑр, 
Чӑтлӑх ҫӗртен 
Хӗвеллӗхе ҫеҫ тухӑпӑр. 

1989—99 ҫҫ. 

ҪЕҪПӖЛ МИШШИ ҪЫХӐНТАРАТЬ ПИРЕ., 
Ҫеҫпӗл Мишши ҫыхӑнтарать пире 
Емӗчӗпе, таса хӑвачӗпе. 
Каҫ сӗмлӗхне сирсе 
Килес ире 
Вӑл кӑтартса тӑрать сӑввисемпе. 

Чӗри ун уҫӑ пирӗншӗн ялан, 
Пытарӑнчӑк пачах ҫукпа пӗрех, 
Вӑл Нуҫҫӑна хӗрӳллӗн чуптусан, 
Упраннӑ ҫав хӗрӳлӗх ӗ м ӗ р е . 

Кӑвар чӗреллӗ тетпӗр Ҫеҫпӗле, 
Кӑварӗ ӳ к н ӗ шурӑ хут ҫине. 
Ыттисене вӑл пӗр хӑй ҫеҫ пӗлет: 
Вӑрттӑнлӑхне йӑлт илнӗ хӑйпеле 
Тӑванлӑ Украина ҫӗр айне. 

Ҫавах вӑй-халӗ юлнӑ ҫӗр ҫине, 
Ҫӳрет ҫав вӑй чӑвашӑн ҫӗрӗнче. 
Вӑл панӑ хӑй чунне 
Халӑхсене, 

«Ҫӗр иртет те... килет ҫутӑ ир...» 
Ҫил «вилнисене асӑнса йёрет...» 
Чун ыратӑвӗ, уйрӑм ҫын кӑмӑлӗ, 
чӗре хӗсни ҫут тӗнчен нихҫан 
татӑлми, нихҫан тайӑлми екки-
пе пӗрлешет ҫапла. Кунашкал 
эпикӑлӑха йӗркерен йӗрке, йӗр-
тен йӗр ҫыхса пыма май та ҫук 
пулӗ. 

Тата тепӗр тӗслӗх, «Выҫ пса
лом» сӑвӑ. Малтанах каланӑччӗ 
— тӗрлӗ строфа, анчах кашни 
— пайӑр хевтеллӗ, хӑйне тивӗҫ 
с ӑ н а р л ӑ . П ӗ р р е м ӗ ш ҫ а в р ӑ м р и 
с ӑ м а х - ю м а х «кив кунӑн шӑм 
алли» «ҫӗр-шыва» пӑталаса «кыш-
ланӑ» тискер сӑна ӳкерет. Икк-
ӗмӗшӗнче «пӗчӗк пӳртсен тертлӗ 
шӑпи сӑнарланать — «халран 
кайса пӑчланаҫҫӗ» вӗсем, «хал
ран кайса». Виҫҫӗмёш строфа 
тӗшши — «Атӑл ахлатса вырт-
н и ш ӗ н » п ӑ ш ӑ р х а н с а ҫ у н н и . . . 

Вӑл — килес кунлӑ ҫӗн ӑрусенче. 

Сӑвӑҫпала пуплетӗп ачаран, 
Мана паян та вӗрентсе тӑрать. 
Ҫуралнӑҫем ҫӗн сӑвӑҫ чӑвашра 
Чун алӑкне уҫса алне парать. 

Чӑваш чӗлхи ячӗпеле пӗрле 
Пулмашкӑн йыхӑрать вӑл яланах. 
Кам сӑвӑҫ сӑмахне чуна илет, 
Хӑюллӑнах 
Ҫын кӗрӗ ырана. 

Ҫеҫпӗл Мишши ҫыхӑнтарать пире: 
Унпа кӗретпӗр ҫӗнӗ ӗмӗре 
Хӑй вирлӗн кӗнӗ пек Ҫирӗммӗшне, 
Вут кайаклӑн сарса ҫунатсене. 
Утать поэт тӑван халӑхӗпе, 
Кил-ҫурстене тӑрласшӑн хӗвелпе. 

9 .Х.99. 

Ҫапла — тӑтӑшах. Строфасене 
пёр тӗвве ҫыхакан, тӗрлӗ ӳкерч-
ӗксене пӗрлехи функциллӗ тӑва-
кан поэтика мелӗ — глаголсем 
повтор м е х е л ӗ п е т е м и ҫ е хут 
каланни. Хӑйне евӗр ритм хай-
ланать, хайхи, монтажлӑ сыпӑк-
сен йӗрки пуҫтаруллӑ хайлавра 
пуҫтарӑнса ҫыхӑнать. Апла пу
лин те кашни сӑн, кашни ӳкерчӗк 
пайӑр сӑпатлӑ пулни упрансах 
юлать. Прозӑра кунашкал ӗҫ хапи 
И. Тӑхти хайлавӗсенче палӑрать, 
вӑл та Ҫеҫпӗл пекех пысӑк но
ватор пулнӑ. Каярах ҫак мехеле 
Хв. Уяр, Ю. Скворцов, Н. Мар
тынов, В. Игнатьев. П. Яккусен 
кӑмӑлла пуҫлани сисӗнет. Эп-
пин Тӑхти прозӑра, Ҫеҫпёл по-
эзире мал ӗмӗтленӗ синтаксис 
ум перспектива тупать. Ю. Сквор
цов — прозаик, ҫапах та нумай 
пӑнчӑ феномене ун Ҫеҫпӗлтенех 

тымарланать, ун поэзийӗн сӗтек-
ӗпе паркаланать. Парадокс, пал
лах, анчах таткаланчӑк ритмӑн 
(поэзире кун пӗлтерӗшӗ тата 
пысӑкрах) тӗнчене эпикӑллӑн, 
панорамӑллӑн, философипе, кун-
ҫул онтологийӗпе витерсе кӑтар-
тас пӗлтерёшӗ пысӑк-мӗн. Ҫеҫпӗл 
поэзийӗ ҫак енпе прозӑри хавал-
па пӗрешкел. «Кӗпер хывӑр» сӑвӑ 
пуҫламӑшӗ чӑнах та прозӑна аса 
кӳрет: ят предложенисем опи-
саниллӗн черетленеҫҫӗ , пӗр вы-
рӑнта тӑма тивӗҫ ӳкерчӗк калӑ-
плаҫҫӗ: «Ҫулсем.. . Ҫулсем ҫин-
че вилесем, Укӑлчасем панче вил 
ш ӑ м с е м , Ах й ы в ӑ р , й ы в ӑ р , 
пӑчӑ . . . » К у н р а н к у р м а л ӑ х н е , 
Ҫеҫпӗл сӑвви-хайлавӗ проза поэ-
тикине иленнӗ т емелле . Чун 
тӑрӑмне палӑртасси мар (поэ
зире вӑл кирлӗрех, вӑл палӑр-
туллӑ искусство; вырӑсла: вы
разительное искусство) , пӗр-пӗр 
картина ӳкерчӗклесси ырӑрах 
к у н т а с ӑ в ӑ ҫ ш ӑ н ( п р о з ӑ ш ӑ н 
кӑтартулӑх — изобразительность 

— пахарах) . Чӑнласах та ҫапла 
— монтажлӑх, нумай пӑнчӑлӑх, 
текст интер -хутшӑнусем ҫине 
т а я н н и , кашни сыпӑка пӗрне 
пайӑр сӑпатлӑн упрама пӗлни, 
панорамӑллӑ ӳкерчӗксем — пур-
те ку — прозӑри евӗр эпикӑна 
аса илтерет . Сӑнарлӑ грамма
тики те Ҫеҫпӗлӗн проза грам-
матикине поэзи хавалӗ тунипе 
паха, ытарми. Сӑвӑсенче гла-
голсен тӳпи пысӑк пулни те 
ҫ ӑ в а н к ӑ т а р т ӑ ш ӗ , л и р и к ӑ л л ӑ 
х а й л а в с е н ч е п о в е с т в о в а н и л л ӗ 
(калуллӑ) техӗм йӑл илсе ка
ять. Глаголсен тӗрлӗ формисем 
текста самаях ӳсӗмлетеҫҫӗ, чӗрӗ 
хӑвӑртлӑхпа илемлетеҫҫӗ . Ан
чах прозӑри вӑрӑм описанисем 
поэзире вырнаҫусӑрне пӗлет ху
дожник, ҫийӗнчех ӳсӗмлӗ дина
м и к а м е х а н и з м н е х у с к а т с а 
ярать, планетарлӑ чӗнӳ кӗртет 
текста : 

Эй! 
Эсир, 

Чӗррисем! — 
Хайхи, тексчӗ те сюжетлӑ пек 

Ҫеҫпел Мишшипе П. И. Бекшанский 

аталана пуҫлать, хушу наклоне-
нийӗнчи глаголсене ретрен рете 
сыпӑнтарать, вёсен ритмне хи-
стевлӗ-ыратуллӑ «Ах!» междо-
метипе палӑртса, чикӗлесе пы
рать. 

«Ах! 
Кӗпер чӗнтӗрлӗр, 

Ах! 
Таптӑр, 

Енсене хуҫӑр, 
Ах, 

Перӗр, перӗр! 
Ах, 

Нӑшкатӑп , 
Ах, ц 

Ӗнсене хуҫӑр...» 

Рефренлӑ тӗл пулса пыракан 
«Ах!» междомети пайӑр хевтеллӗ 
тӗрлӗрен сыпӑксен интонациллӗ 
ритмне хӑрталать, герой чунӗн-
чи юлашки хӗм-ҫулӑма ҫиеле 
кӑларать . Повтор пулнӑ май, 
период вӗҫне ӳксе , э п и ф о р а 
функцийӗ тупса, глаголсем мон-
тажлӑха сисӗнми тӑваҫҫӗ: «Ви
лесем урлӑ, шӑм куписем ҫинче 

Х ӗ в е л л ӗ ы р а н е н н е К ӗ п е р 
ч ё н т ё р л ӗ р . Ах! Кӗпер ч ё н -
т ё р л ӗ р ; «Эпӗ Х а л р а н кайса 
ӳксессӗн, Ман урлӑ т а п т а с а 
каҫса кайӑр, Тимӗр урасемпе 
чӗрем ҫине Хӑюллӑн т а п т ӑ р . 
Ах! Т а п т ӑ р » т. ыт. те. Юлаш
ки чӗптӗм вӑйӗпеле те пулин 
малаш утӑмлисемшӗн усӑллӑ пу-
ласшӑн — «нӑшкакан» герой. 
Вӗсене, нимӗне те уямасӑр те-
нешкел, тӑн-тӑн пусса утма хав-
халантарасшӑн. Пурнӑҫӑн вӗҫӗ 
ҫук, ку мехел тупӑнмасан теп
ри тупӑнӗ, Ҫут тӗнче каялла 
чакмӗ. Ҫавӑнпа ҫапла татӑлса 
к ӑ ш к ӑ р н и н ч е п о э т ӑ н ш а н ӑ ҫ ӗ 
ҫӗтсе ҫӗрнине курас теместӗп 
эпӗ. «Ҫук, ҫук» теес пулсан, 
чӗнсе йыхӑрмӗччӗ Ҫеҫпӗл. Кал-
лех парадокс: халь ҫеҫ вӑйсӑрччӗ 
герой, в ӑ й л ӑ та и к к е н , ҫут 
тӗнчере кам чӗрри пур, ҫавна 
илтмелле кӑшкӑрать... Акӑ, вилчӗ 
тейӗпӗр-и сӑвӑҫ?! Пурӗ пӗрех 
нумай пӑнчӑ лартӗ вӑл текст 
(хӑй пурнӑҫӗ) вӗҫне. Лартрӗ те: 
«Эп вилсен • мана пытарӑр 



Ҫӳллӗ ту тӑрне». «Эпӗ выртӑп. . . 
выртӑп.. . Юлӗ Вӑхӑт каялла: 
Чӑваш чӗлхи пурнӑҫ майӗ Кайӗ 
малалла: Вӑхӑт ҫитӗ — Чӑваш 
ҫӗрӗн Кӑмӑллӑ чёлхи Чаплӑ пулӗ, 
— в ӑ л а х п у л ӗ Ҫ а м р ӑ к чун 
пахи».. . Ун пек пулас мар-тӑк 
айӑплӑ пулӗччӗ-ши Ҫеҫпӗл? Ҫук, 
паллах. Каллех парадокс: айӑплӑ 

"•пулӑттӑм, тесшӗн ӳнерҫӗ. Мӗне 
к и р л ӗ эппин ч ӗ л х е н е , пулас 
Сӑмаха шанса ҫунни, хатарлӑ 
хастарлӑх шырани?! Ҫавӑнпа кун 
пек енне ҫаврӑнас ӗҫ мехелне 

•те, хӑйне те чӑн чӑвашла ыл-
ханӗччӗ вӑл: «курӑк та ан шӑттӑр 
Ман тӑпра ҫине: Ҫӗр ҫурӑлтӑр 
та ҫӗр ҫӑттӑр Виле шӑммӑмсе-
не». «Йывӑр шухӑшсенче» те 
ҫав кӑмӑл ума ӳкнӗ: «Чӗрем хып-
са ҫунса, сив кӗл пултӑр», «кӗл 
хаяр ҫилпе вӗҫсе пӗттӗр», «Вил 
т ӑ п р и в ӗ л т ӗ р е н т ӑ х ӑ н т ӑ р » . . . 
Хӑрушӑ халал! Анчах шанӑҫпах 
ҫ ы х ӑ н н ӑ вӑл, хӑй ш ӑ м м и с е м 
ҫинче «кӗпер хывма» хавхалан-
тарнипех пӗрлӗхлӗ . Ы р а т у л л ӑ 
чӗре асапӗ ҫапла-тӑр ӗнтӗ вӑл, 
вута кёрсе вутра ҫунмалла ун. 
Чӑваш чӗлхишӗн (культуришӗн) 
ҫ у н н ӑ э т е м ш ӗ н у р ӑ х л а шӑпа 
п у л а с с а к ӗ т н и — к ӑ л ӑ х ӗҫ . 
Ахальтен мар пурнӑҫӗ те Ҫеҫ-
пӗлӗн чӑнласах культура тексчӗ 
пулса хывӑнать, шӑпи символ-
ла хевте тупса ӳтленет. Тексчӗ 
— философ-публицист ҫунни-
асапланни, чӑваш культурин ҫӗнӗ 
г р а м м а т и к и н е тупни . Л и р и к а 
геройӗ шӑп ҫав тӗллеврен нар 
сыпнӑ. Ытла та хӑвӑрт амана-
кан, анчах пысӑк Чӗреллӗ , тра-
геди ытамне лекнӗ кун-ҫуллӑ 
ҫын вӑл, ҫак сӑвӑҫ. Амансан та 
хӑй пӗрре ҫирӗплетсе к а л а н ӑ 
с ӑ м а х ҫ и н е х т ӑ р а т ь : « К ӑ в а р 
чӗрем — пин ҫын чӗри. Эп пӗр 
ҫын мар — эп хам пин-пин». 
Куна ӑша илнӗскерӗ Сӑмахӑн 
сӑнарлӑ ҫыхӑнӑвӗсене (валент-
ноҫне) т ӗ п р е н ' ҫ ӗ н е т м е л л и н е , 
чӑваш поэзийӗн ҫӗнӗ синтак-
сисне ҫапла та хайламаллине 
тавҫӑрать вӑл. Сӑмахсем пӗр-
пӗринпе логика енчен мар, илем-

пе сӑнарлӑх енчен, парадокслӑн 
ҫыхӑнма кирлине асра тытать: 
«ҫинҫе уй» (уй-хир ҫинҫе / / 
хулӑм пуласси иккӗлентермелле 
пек); «вутлӑ юн» (вӗри юн тени 
кулленхи чӗлхепе ҫураҫуллӑрах 
п е к ч ӗ ) ; « к ӑ в а р ч ӗ р е » ( ч ӗ р е 
ҫунать, чӗре кӑварланса тухать 
т е н и ч ӑ в а ш ӑ н п а ч у р ӑ х а 
п ӗ л т е р н ӗ ) ; «чӗлхӳ кӑварланса 
ҫитсен» (чӗлхи кӑвар пек тени 
Ҫ е ҫ п ӗ л ч ч е н с и в л е с е к а л а м а 
юрӑхлӑ пулнӑ) т. ыт. те. Тепрер 
чух сӑнарлӑ ҫыхӑну энантиосе-
ми патне ҫитсе тӑрать, пач ҫых-
ӑнма пултарайман ӑнлавсене пӗр 
тӗвве ҫыхать: «ирхи кун»; «каҫ-
хи кун»; «чӗри пултӑр кӑвар»; 
«кӑварлӑ хӗлхем ҫӗре чечек-
л е н ӗ » . . . С ӑ м а х с е м к у н а ш к а л 
синтаксисра символла пӗлтерӗш 
тупаҫҫӗ , хӑйсен пӗлтерӗшӗн — 
сӑнарлӑх (коннотаци) никӗсне 
пуянлатсах пыраҫҫӗ . К у н сӑма-
хах, авӑ , а н л ӑ , м е т а ф о р ӑ л л ӑ , 
символла сӗмпе илемлӗ : Ҫӗнӗ 
Кун, Каҫхи Кун, Ирхи Кун.. . 
Кашни хутӗнчех вӑл эпоха, ис-
т о р и л л ӗ т а п х ӑ р п ӗ л т е р ӗ ш л ӗ , 
анлӑ контекста тивӗҫес ытарлӑ . 
Ҫ ё н ё сӑмаха та ҫаплах тӗсесе 
пӑхма юрать : «Ҫӗнӗ Тӗнче» , 
«ҫӗнё с ы в л ӑ ш » , «ҫӗнӗ т ё н ч е 
кӑварри». . . Сӑмах-сӑнар ретне 
вырнаҫнӑ кунашкал тӗслӗхсем 
нумай поэт лирикинче : Ч ӗ л х е , 
Ю н , Х ӗ в е л , К ӑ в а р , Ҫун, К а ҫ , 
Т ё н ч е , Ҫ ё р - ш ы в , Ҫ ӗ н ё т. ыт. 
те . Кашни хӑйне евӗр поэзи 
контексчӗ йӗркелет, сӑнарлӑхӑн 
Ҫеҫпӗл лирикинчи пӗтӗмӗшле 
грамматикине калӑплать . Грам
матики вара — тӗпрен кӗтмес-
ле , ҫине тӑруллӑ , пулас куль-
турӑшӑн ҫӗнелме тивӗҫ грам
матика . 

Сӑвӑсен поэтики пӗр Сӑмах-
сӑнартан теприн патне куҫса 
пырать, фраза хӑйне евӗрлӗхне 
у л ӑ ш т а р а т ь , п р е д л о ж е н и с е н е 
пӗрин хыҫҫӑн теприне сыпать, 
период ӑсталать . Синтаксисӑн 
кунашкал екки сӑмахсене ӑн-
сӑртран кӗмсӗрт пек ҫыхӑнма 
«илӗртет», предложенисене ло-

гикӑран расна принципсене хывса 
калӑплама хистет: «Чӑваш чӗлхи, 
ҫӗлен сӑххи (? — Г. Ф.) , Хаяр 
аҫа ҫапнин уххи Пулса кӗр ҫӗн 
ӗмӗре»; «Чӑваш чӗри!.. Ылтӑн 
шӑратан Хуран пек чашкӑрса (? 
— Г. Ф . ) в ӗ р е » ( « Ч ӑ в а ш ! 
Чӑваш!. .») ; «Вӗре, вутлӑ юн», 
«кивӗ ҫӗр кукарри» (? — Г. Ф.) 
(«Шӑршлӑ каҫ йывӑрри»). Син
таксис ҫапла тӗш сӑмсалантар-
ни, паллах , Сӑмахӑн сӑнарлӑ 
вӑрттӑнлӑхӗнчен килет. Ҫеҫпӗл 
вара ҫав вӑрттӑна сӑмах майла-
шӑвёпе предложени, периодпа 
абзац тытӑмӗшӗн ӗҫлеме кӳлет. 
Нимӗнле вӑйпа та чарма, пӳлме 
ҫук вӑй туртать сӑвӑҫа малаш 
куна. Ку техӗм поэзи синтак-
сисне ҫӗнетме йыхӑрать поэта, 
лирикӑра халиччен тӗл пулман-
ла хевте тупма тар тӑкать ху
дожник: Иртни панорамӑллӑн, 
васкавсӑр, хӑйӗн нӗртте еккипе 
тухать поэт куҫӗ умне, хальхи 
вӑхӑчӗ ӑна ӳкӗнёҫпе шанӑҫсӑрлӑх 
енне туртать, Ыранхи ҫап-ҫутӑ 
кӑвар хӗлхемёпе астарать, шухӑш 
таппи вара шӑпах ҫав Ырана 
кӗтнипе вӗриленет, хивреленсе 
пырать. Куна пула, ченӳллӗ, ый-
туллӑ риторика мелӗсем тӗпе 
килеҫҫӗ, чӑваш пурнӑҫӗн иртни-
пе пулассине куҫа-куҫӑн тӑрат-
са шайлаштараҫҫӗ. 

«Чӑваш ачи! Сассуна пар!» — 
чӗннӗ х а в х а л а н с а «кӑвар чӗ-
реллӗ», тӗнче, наци культурине 
пин сӗвемлён, йӳҫӗллӗ-тутӑллӑн 
ӑша илнё, хӑй кун-ҫулне пысӑк 
мисси пек туйнӑ сӑвӑҫ. Сасӑ 
парса, аслӑ поэтӑмӑр шанӑҫне 
тӳрре кӑларса пӗтертӗмӗр-ши 
эпир?! Ҫук пулӗ. 

«Инҫе ҫинҫе уйра уяр 
Карталанса чӑлтӑртатать, 
Енчен енне ҫупса чупать...» 

Унта, ҫав инҫетре «Хӗвел хӗл-
хемлӗ хёлӗхсем Ҫитмӗл ҫич чӗ-
лӗхлӗн янраҫҫӗ.. .» Хӑй шухӑш-
не нумай пӑнчӑ лартса вӗҫлерё 
гениллӗ поэт. Эппин чӑваш куль
турин малашӗ аслӑ-ха!.. 


